
Учууталбар  

Амарах ийэм этэринии 

Алгыстыы сүбэлиириҥ: 

“Үрдүк үөрэҕи баһылаан 

Үлэлээ, үөрэн”, - диириҥ. 

 

Маннык көнө, күн киһини 

Тоҕо мин умнуомуй? 

Намыын тыллаах хоһооммор 

Биитэр туойбат буолуомуй?! 

 

Өйдүүбүн кыра сылдьан 

Оскуолаҕа барбыппын. 

Оҕолору сайыһан 

Маккырыы ытаабыппын. 

 

Онуоха амарах ийэбинии 

Төбөбүттэн имэрийбитиҥ: 

“Тукаам, баара эрэ алтаҥ, 

Эһиил кэлээр”, - диэбитиҥ. 

 

Онтон хом түһэн бытааннык 

Дьиэм диэки айаннаабытым 

Ийэм миигин соруйбутун 

Кыыһыран аккаастаабытым. 

 

Билигин ону өйдөөн, сүрэҕим 

Акаарыбыттан сонньуйда. 

Эйиэхэҕэ уонна бу – 

Махтанарбар соруйда. 

 

Сүрэҕим баҕатын аспыт 

Учууталыам, эн бааргын 

Үлэ, үөрэх, үрдүк билии 

Үктэлигэр дабаттыҥ. 

 

Ити иһин учууталыам, 

Ийэм курдук саныыбын, 

Мин лирам истиҥ тылын 

Эйиэхэҕэ аныыбын. 

1956с. 

 


